
                                       Баланың қиялы әсіресе ойында жарыққа шығады.
Ойын – балаға кәдімгідей бір жұмыс.
Ойнағанда бала әсерлерімен пайдаланады.
Жан алдымен білімді осы әсерлену арқылы алады
Мағжан Жұмабаев 
	Қазіргі Қазақстан мектебіндегі жаңа өзгерістер әлемдік білім беру тәжірбиелерін пайдалана отырып, баланың жеке-дара күшінің дамуын қамтамасыз ететін жаңа технологияларды іздестіру және оларды қолдануға бағытталған.
Инновациялық оқу оқудың түсіндірмелі  - иллюстрациялық түрінен әрекетшілдікке ауысу арқылы жүзеге аса отырып, оқушының оқу әрекетінің белсенді субъектісі болуына мүмкіндік береді. Оның өзі сабақты әр түрлі технологиялар бойынша жобалауды қажет етеді. 
	Қазақ тілін  меңгерту, оқыту, оған қызықтыру көп ізденіс пен шығармашылық еңбекті қажет етеді.Сондықтан сабақ процесінде белгілі дағды мен қабілет  қалыптасу арқылы танымдық қызығушылық пайда болады. Оқушыларға әр түрлі әдіс-тәсілдер қолдану арқылы сабақты жаңа методикалық әдістермен өту керек.  
Ойындық технология мәнді өмір жағдаяттарын үлгілеу және оның шешуін іздестіруге құрылады. Ойынның ұйымдастырылу түрлері: іскерлік ойындар, рөлдік  және  оқиғалық ойындар, саяхаттық және білімдік ойындар.
 (
Семинар
) (
Жұмыс мазмұны
   
)
 (
Ашық сабақ
)
 (
Сахналық қойылымдарр
)
 (
Тіл апталығы
)
 (
Интеллектуалды сайыстар
)
 (
Шешендер байқауы
)
 (
Конференция
)
	
Сабақ үнемі үйрету, тәрбиелеуден ғана тұрса, оқушы жалығып кетері анық. Сондықтан да әр мұғалім  өз сабағын түрлендіріп, жұмыстың  небір түрлерін кезектестіріп өткізуді жоспарлап жатады. Сабақта оқушы зерігіп кетпес үшін «Қазақ тілі »  сабағында басқа пәндер сияқты ойын арқылы оқушыларды сергітіп отырған жөн.
	Ойындар сабақтың тиімділігін, сапасын арттыруымен бірге, оқушының оқу белсенділігін, шығармашылық ойлау қабілетін дамытады. Сонымен қатар ойын оқушының сөйлеу қабілеті әрекетін тездетеді, танымын күшейтеді.
	Ойын – оқу үрдісіндегі оқытудың әр формасы, әрі әдісі ретінде дербес дидактикалық категория. Сонымен бірге ойынды мұғалім мен оқушылардың бірлескен оқу әрекетінің өзара байланысты технологиясы ретінде қолдануға болады, қазақ тілі сабағында ойын формаларын енгізу барысында интерактивті тақтаны да қолданудың маңызы өте зор. Бастауыш сынып  оқушыларының мектепке келгенге дейінгі негізгі әрекеті – ойын болса, оқу-тәрбие үрдісінде олар біртіндеп ойын әрекетінен  оқу әрекетін орындауға бейімделуі тиіс. Ол сабақ барысында пайдаланылатын  дидактикалық ойындар арқылы жүзеге асады. Ойынның негізгі қасиеттері, мазмұны мен әдістері болады. 
 (
Шығармашылық сипат
) (
Еркін дамитын іс-әрекет
)
 (
Ойынның негізгі қасиеттері
)	



 (
Ережелердің болуы
) (
Көңіл-күй көтеріңкілігі
)


	
 (
Мақсаты
) (
Міндеті
)Оқытудағы ойынның маңызы – мақсаты мен міндетінде.


 (
1.
 
Білім деңгейі мен  икем-дағдыларын жетілдіре отырып, 
ойын арқылы оқу және тәрбиені ұштастыру. Ойната отырып білімге жетелеу.
2. Танымдық қызметі мен ой-өрісін кеңейту
3.Оқушының өзіне деген сенімін арттыру, оқуға деген қызығушылығын, белсенділігін дамыту
 
) (
1.Ойын арқылылы оқушылардың білім- білік, икем-дағдыларын қалыптастыру
2. Бағдарламада алған білімдерін тиянақтау, пысықтау.
)


Дидактикалық ойындар – балалардың білімдерін арттырудың құралы. Сабақта ойындарды қолданудың түрлі жолдары бар.
	Дидактикалық ойындар арнайы мақсатты көздейді және нақты міндетті шешеді. 
          Ойын сабақтың басында – өткен сабақты еске түсіреді.
	Сабақтың ортасында – көңіл-күйін сергітеді, ерік – жігерін дамытады, сабаққа ынтасын арттырады. 
	Сабақтың соңында – тақырыпты бекітеді, сабақта алған білімді жинақтау мақсатын көздейді. 
	Ойын – оқушылардың оқуға деген  ынтасын арттыратын құрал. Сондықтан бастауыш сыныптарында оқушылар сабақ үстінде ойынды көп қажет етеді. Оларға пайдаланылатын ойындар оқушылардың жас ерекшеліктеріне қарай күрделеніп отырады. Мысалы, бірінші сыныпта қарапайым ғана ойын түрлерін ойнатсақ, сыныбы үлкейген сайын баланың жас ерекшелігіне сай болып күрделенгені дұрыс. Олай болса, ойынды пайдаланудың маңызы зор. Мұндай ойынның көптеген түрлері бар. Сондықтан ойын балалардың жас ерекшеліктеріне және өтілетін сабақтың тақырыптарының  мазмұнына сай етіліп таңдалып алынғаны дұрыс. Бала ойын әс-әрекеті үстінде білімді қалай игеріп жатқанын, ал оқу үрдісінің қалай ойынға ұласып кеткенін  аңғармай қалуы тиіс.  Сонда ғана ойын және іс-әрекеттері табиғи бірлікте болып,  пәндік білім, білік және дағдыны игеруге толық ықпал жасайды.
 (
Көңіл көтеру
)	Ойын – бала әрекетінің негізгі бір түрі.


 (
Қарым-қатынас жасау
)
 (
Диагностикалау
)
 (
Ойынның негізгі функциялары
)


 (
Әлеуметтендіру
) (
Сауықтыру 
)

 (
Т
үзету
)
	
Бала үшін ойын – өмір сүрудің белсенді формасы, сол арқылы ересектерге еліктейді, олардың іс-әрекеттерін, қарым-қатынастарын үйренеді, еңбектің мәнін түсіне біледі, адамгершілік нормаларын игереді, әлеуметтік рөлдер атқарады.
	Сабақ үстінде жүргізілетін жұмыс түрлері, тақырыпқа сай алынған тәрбиелік мәні бар ойын элементтері оқушылардың ойлау белсенділігін керек етеді. Сондықтан мұғалім әр сабағында ойын түрлерін орнымен қолданып, оны қызықты ету арқылы олардың білімге ынта – ықыласын, пәнге деген сүйіспеншілігін қалыптастыруды мақсат етеді. Демек, мұғалім сабағын баланың қабілетіне, психологиялық ерекшелігіне сай байланыста жоспарлау керек. Сонда ғана сабақ тартымды, жеңіл болады, оқушыларды жалықтырмайды. 
	Педагогикалық ғылым тарихына көз салсақ, балалар ойынына қатысты мәселерге соқпай кеткен ағартушы, педагог болмаған екен. Тұлғалы, кезіндегі прогрессивті ұлы педагогтар Я.А.Коменский, Ж.Ж.Руссо, И.Г.Песталоции халықтық ойынға назар аударып, қолданып, халықтық ойындардың теориялық негізін жасауға талпынған. Ойынның балалардың денін сауықтыратының , ақыл-ойын белсенді ететін және барлық ағзаларын икемді қозғалуға баулитын мәнін Я.А.Коменский дәріптеген.  
 (
Ой-өрісі дамиды
) (
Сауаттылыққа үйретеді
)	Сонымен қатар «Ойынсыз, музыкасыз, ертегісіз, творчествосыз, фантазиясыз толық мәніндегі ақыл-ой тәрбиесі болмайды!» - деп В.А.Сухомлинский өз пікірін білдірген. 

 (
БАЛА
)

 (
Сөйлеу қабілетін жетілдіреді
)
 (
Жан-жақты тәрбиелейді
)
 (
Ойын жетелейді
)



	
Ж.Ж.Руссо пікірінше білім алу мен ойынның балалар өмірінде кезектесіп, алмасып отыруы, бір-бірімен сабақтаса байланысуы бала дамуындағы қажетті шарт болады.
	Оқушыларға берілетін білім мазмұнын жаңалау жолындағы ізденістермен қатар оқушылардың өз бетінше жұмыс істеу қабілеті мен логикалық ойлау белсенділігін арттыру, білім алуға құштарлығын кеңейту мақсатында М.М.Жанпейісованың модульдік технологиясы мен өзімнің ұстаздарым Ғ.Қ.Резуанова мен В.А.Шнайдердің  «Қазақ тілі сабағында қолданылатын ойындар» , «Коммуникативті қазақ тілі: рөлдік ойын арқылы оқыту» - оқу-әдістемелік құралдарын  қолдану өте тиімді.
 Мысалы: «Түсіп қалған дыбысты тап» ойыны. Бұл ойынды кез келген тақырыпты өткенде ойнатуға болады. 
	Ойынның тәртібі: Сынып шағын топқа бөлінеді. Ойын белгілі бір тақырып бойынша ойналады. 
	Ойынның мақсаты: Жазу сауаттылығына үйрету. Әр оқушының сөздік минимумдарын анықтау.
	Ойынның міндеті: Көп нүктенің орнына тиісті әріптерді қойып, сөзді қалпына келтіру. Мәселен, «Досым» тақырыбын өткенде  1-ші топқа  мінез-құлқына байланысты сөздерді, 2-ші топқа сыртқы келбетін сипаттауға байланысты сөздерді, 3-ші топқа дос қандай болу керектігіне байланысты сөздерді, 4-ші топқа оның болашағын болжауға байланысты сөздерді қалпына келтіруге тапсырма беруге болады. Мысалы, 1-ші топ: мейір...мд.., с..раң т.б осы сияқты сөздерді қалпына келтірулері керек. 2-ші топ: ...зын, ..ойлы т.б. 3-ші топ: ад...л, д....п т.б 4-ші топ: к....ңілді т.б
 (
Ойынға қойылатын талаптар
)


 (
Оқушыны жалықтырмау
)
 (
Ойын түрін дұрыс таңдау
) (
Қажетті материалдардың дайын болуы
)

 (
Өту жоспарын жасау
) (
Ойынның мазмұнын ашу
)




Осы тұрғыдан ойын оқушының жас ерекшелігі мен мүмкіншілігіне сай болуы тиіс. Ойнау арқылы оқушының сөйлеуге деген ішкі жан дүниелік ынтасы, іздену дағдысы қалыптасады. Оқытуда ойын элементтерін қолдануда                                          төмендегі талаптар орындалуы керек.                                                                               
А. оқушылардың қажетті сөздік минимумы болуы қажет
Ә.белгілі бір мақсатқа құрылуы керек
Ойын түрін пайдалану арқылы жаңа материалды жеңіл де тиянақты, нақты түсіндіруге, меңгеруге жағдай жасалып, ол оқушының санасына берік сақталатын болады. Ойын түрін қолдану оқушыға ерекше әсер етеді, оны дұрыс жоспарлау керек. Сынып оқушылары түгел қатысуы қажет. Қазақ тілін оқытуда ойын түрлерін мынадай мақсаттарда қолдану тиімді.
1. Әліпбиді дұрыс меңгерту
2. Орфографияны дұрыс оқыту
3. Оқу дағдысын қалыптастыру
4. Лексиканы меңгерту
5. Грамматикалық құрылымды меңгерту
6. Оқушының ойын дамыту, дұрыс жазу, дұрыс айту, дұрыс оқи білу дағдыларын қалыптастыру.

